
				এই পাতাটির মুদ্রণ সংশোধন করা প্রয়োজন। 
কণিকা
অপরিহরণীয়
মৃত্যু কহে, পুত্র নিব ; চোর কহে, ধন । ভাগ্য কহে, সব নিব যা তোর আপনি । নিন্দুক কহিল, লব তব যশোভার ।
কবি কহে, কে লইবে আনন্দ আমার ?
সুখদুঃখ
শ্রাবণের মোটা ফোটা বাজিল যুথীরে—
বৃষ্টি কহে, শুভ আমি নামি মর্তমাঝে, কারে সুখরাপে লাগে কারে দুঃখ বাজে ।
চালক
অদৃষ্টেরে শুধালেম, চিরদিন পিছে
সে কহিল, ফিরে দেখো । দেখিলাম থামি সম্মুখে ঠেলিছে মোরে পশ্চাতের আমি ।
সত্যের আবিষ্কার
আমি ছাড়া আর কিছু পড়িত না চোখে, রাত্রে আমি লুপ্ত যবে শূন্যে দিল দেখা অনন্ত এ জগতের জ্যোতিময়ী লেখা ।
সুসময়
শোকের বরষা দিন এসেছে আঁধারি—
ও ভাই গৃহস্থ চাষি, ছেড়ে আয় বাড়ি ।
ভিজিয়া নরম হল শুষ্ক মরু মন,
এই বেলা শস্য তোর করে নে বপন ।
ছলনা।
সংসার মোহিনী নারী কহিল সে মোরে, তুমি আমি বাধা রব নিত্য প্ৰেমডোরে ।
যখন ফুরায়ে গেল সব লেন-দেনা, কহিল, ভেবেছ বুঝি উঠিতে হবে না !

